Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«____»  ____________2013թ. N ____ - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 31-Ի               N335-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

_____________________________________________________________________

Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասով Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի մարտի 31-ի «Հայաստանի Հանրապետությունում անապահով ընտանիքներին մատակարարվող բնական գազի սակագնի մեղմացման միջոցառումների մասին» N335-Ն որոշման մեջ կատարել հետևյալ փոփոխությունները՝ 

1) որոշման նախաբանում, 4-րդ կետով հաստատված կարգի 1-ին կետում «2011 թվականի ապրիլի 1-ից մինչև 2013 թվականի մարտի 31-ը» բառերը փոխարինել «2011 թվականի ապրիլի 1-ից մինչև 2013 թվականի հուլիսի 6-ը» բառերով:

2) որոշման 1-ին կետը շարադրել հետևյալ խմբագրությամբ.

«1. Առաջարկել «ՀայՌուսգազարդ» փակ բաժնետիրական ընկերությանը.

1) 2011 թվականի ապրիլի 1-ից մինչև 2013 թվականի հուլիսի 6-ը ընկած ժամանակահատվածում բնական գազ սպառող ընտանեկան նպաստի իրավունք ունեցող ընտանիքներից (այսուհետև՝ անապահով ընտանիքներ) 2011 թվականի ապրիլի 1-ից մինչև 2012 թվականի մարտի 31-ը և 2012 թվականի ապրիլի 1-ից մինչև 2013 թվականի մարտի  31-ը ընկած ժամանակահատվածներում՝ յուրաքանչյուր հաշվարկային տարում 300 խոր. մետր, 2013 թվականի ապրիլի 1-ից մինչև 2013 թվականի հուլիսի 6-ը ընկած ժամանակահատվածում՝ 75 խոր. մետր  բնական գազի քանակությունների համար վճարումները գանձել Հայաստանի Հանրապետության հանրային ծառայությունները կարգավորող հանձնաժողովի կողմից հաստատված սակագնից նվա​զեց​ված գնով՝ ամսական մինչև 10000 խոր. մետր բնական գազի սպառման դեպքում` 1000 խոր. մետրի համար՝ 100,0 հազ. դրամի չափով (ներառյալ ավելացված արժեքի հարկը): Ընդ որում, Հայաստանի Հանրապետության հանրային ծառայությունները կարգա​վորող հանձնաժողովի  կողմից հաստատված` 1000 խոր. մետր բնական գազի համար 132,0 հազ. դրամ սակագնի և անապահով ընտանիքներից գանձվող` նշված 100,0 հազ. դրամ գնի տարբերության գումարը՝ յուրաքանչյուր անապահով ընտանիքի հաշվարկով վերը նշված ժամանակահատվածներում համապատասխանաբար՝ 300 խոր. մետր և 75 խոր. մետր բնական գազի քանակությունների համար կփոխհատուցվի «ՀայՌուս​գազարդ» փակ բաժնետիրական ընկերությանը՝ սույն որոշման 2-րդ կետի համաձայն:

3. Որոշման 4-րդ կետով հաստատված կարգի.

1) 3-րդ կետը շարադրել հետևյալ խմբագրությամբ.

«3. Սույն կարգի 2-րդ կետում նշված անապահով ընտանիքներին «ՀայՌուսգազարդ» փակ բաժնետիրական ընկերության կողմից մատակարարվող՝ Հայաս​տանի Հանրա​պե​տության հանրային ծառայությունները կարգավորող հանձնաժողովի կողմից հաստատ​ված բնական գազի սակագնի մասնակի փոխհատուցումը տրամադրվում է 2011 թվականի ապրիլի 1-ից մինչև 2012 թվականի մարտի 31-ը և 2012 թվականի ապրիլի 1-ից մինչև 2013 թվականի մարտի  31-ը ընկած ժամանակահատվածներում՝ յուրաքանչյուր հաշվարկային տարում 300 խոր. մետր, 2013 թվականի ապրիլի 1-ից մինչև 2013 թվականի հուլիսի 6-ը ընկած ժամանակահատվածում՝  75 խոր. մետր մատակարարված բնական գազի սպառման մասով, ընդ որում,  բնական գազի այդ քանակությունների համար «ՀայՌուսգազարդ» փակ բաժնետիրական ընկերու​թյան կողմից վճարումները գանձվում են Հայաստանի Հանրապետության հանրային ծառայությունները կարգավորող հանձնաժողովի կողմից հաստատված սակագնից նվազեցված գնով՝ ամսական մինչև 10000 խոր. մետր սպառման դեպքում՝ 1000 խոր. մետրի համար 100,0 հազ. դրամի չափով (ներառյալ ավելացված արժեքի հարկը):»:

2) 4-րդ կետի երկրորդ նախադասության մեջ՝ «3-րդ կետում նշված ժամանակահատվածում 300 խոր. մետր բնական գազի սպառման չափաքանակը» բառերը փոխարինել «3-րդ կետում նշված ժամանակահատվածներում  համապատասխանաբար՝ 300 խոր. մետր և 75 խոր. մետր բնական գազի սպառման չափաքանակները» բառերով, իսկ երրորդ նախադասության մեջ՝ «սույն կարգի 3-րդ կետում նշված՝ 2011 թվականի ապրիլի 1-ից մինչև 2013 թվականի մարտի 31-ը ընկած ժամանակահատվածում սպառված 300 խոր. մետր բնական գազի քանակության մասով չգանձված գումարը» բառերը փոխարինել «սույն կարգի 3-րդ կետում նշված ժամանակահատվածներում համապատասխանաբար՝ 300 խոր. մետր և 75 խոր. մետր բնական գազի քանակությունների մասով չգանձված գումարը» բառերով:

3) գազի սակագնի մասնակի փոխհատուցման տրամադրման կտրոնի ձևի՝
ա. վերնագիրը շարադրել հետևյալ խմբագրությամբ.

«Կտրոն N_________ (օրինակ N____)

_______________ ժամանակահատվածում սպառված ____ խոր. մետր բնական գազի սակագնի մասնակի փոխհատուցման տրամադրման»,

բ. տեքստում՝ «2011 թվականի ապրիլի 1-ից մինչև 2013 թվականի մարտի 31-ը ընկած ժամանակահատվածում» և «300 խոր. մետր բնական գազի» բառերը  փոխարինել «________________________ժամանակահատվածում»  և «_______ խոր. մետր բնական գազի» բառերով:

Տեղեկանք-հիմնավորում

«Հայաստանի Հանրապետության կառավարության 2011 թվականի մարտի 31-ի N335-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը

	
	ՀՀ կառավարության սույն որոշման նախագծով նախատեսվում է 2013 թվականի ապրիլի 1-ից մինչև 2013 թվականի հուլիսի 6-ն ընկած ժամանակահատվածում շարունակել պետության կողմից ընտանեկան նպաստների իրավունք ունեցող (անապահով ընտանիքներ) սպառած բնական գազի սակագնի մասնակի փոխհատուցման քաղաքականությունը, այն է՝ «ՀայՌուսգազարդ» ՓԲԸ-ի կողմից նշված ժամանակաշրջանում անապահով ընտանիքներից 75 խոր. մետր բնական գազի քանակության համար վճարումները գանձել ՀՀ հանրային ծառայությունները կարգավորող հանձնաժողովի (այսուհետև` հանձնաժողով) հաստատած սակագնից (1000 խոր. մետրի համար` 132,0 հազ. դրամ) նվազեցված սակագնով (1000 խոր. մետրի համար 100,0 հազ. դրամ) կամ 32,0 հազ. դրամով պակաս:

      

	2.
	Ընթացիկ իրավիճակը և խնդիրները

	
	ՀՀ կառավարության 2011 թվականի մարտի 31-ի N335-Ն որոշման                      (ՀՀ կառավարության 2012թ. մայիսի 10-ի N671-Ն որոշման խմբագրությամբ, այսուհետև՝ որոշում) համաձայն՝ «ՀայՌուսգազարդ» ՓԲԸ-ն 2011 թվականի ապրիլի 1-ից մինչև 2012 թվականի մարտի 31-ը և 2012 թվականի ապրիլի 1-ից մինչև 2013 թվականի մարտի  31-ը ընկած ժամանակահատվածներում՝ յուրաքանչյուր հաշվարկային տարում 300 խոր. մետր բնական գազի քանակության համար անապահով ընտանիքներից վճարումները գանձել է հանձնաժողովի հաստատած սակագնից (1000 խոր. մետրի համար` 132,0 հազ. դրամ) նվազեցված սակագնով` 1000 խոր. մետրի համար 100,0 հազ. դրամի չափով: Որոշման 2-րդ կետի համաձայն` 32,0 հազ. դրամ (1000 խոր. մետրի համար) կազմող սակագների տարբերության գումարը (յուրաքանչյուր անապահով ընտանիքի հաշվարկով 300 խոր. մետր գազի քանակության համար) «ՀայՌուսգազարդ» ՓԲԸ-ին փոխհատուցվում է ՀՀ էլեկտրաէներգետիկական համակարգի պետական ընկերությունների վերազինման, օպտիմալացման և բարեփոխումների արդյունքում առաջացող շահույթի հաշվին: Որոշմամբ հաստատված կարգի 5-րդ կետի համաձայն «ՀայՌուսգազարդ» ՓԲԸ-ն յուրաքանչյուր եռամսյակի արդյունքներով             ՀՀ էներգետիկայի և բնական պաշարների նախարարություն է ներկայացնում տեղեկատվություն`  տվյալ եռամսյակում անապահով ընտանիքների կողմից սպառված բնական գազի համապատասխան  քանակության համար փոխհատուցման ենթակա գումարի վերաբերյալ: Նշված տեղեկատվության հիման վրա ՀՀ էներգետիկայի և բնական պաշարների նախարարության նախաձեռնությամբ ընդունվել են ՀՀ կառավարության 15.09.2011թ. N1327-Ա, 29.12.2011թ. N1888-Ա, 22.03.2012թ. N331-Ա, 14.06.2012թ. N743-Ա, 20.09.2012թ. N1186-Ա, 27.12.2012թ. N1651-Ա, 07.03.2013թ. N213-Ա և 06.06.2013թ. N574-Ա որոշումները («ՀայՌուսգազարդ» ՓԲԸ-ին փոխհատուցված գումարներն են՝ 2011թ. 2-րդ եռամսյակի համար-184,3 մլն դրամ,     3-րդ եռամսյակի համար-154,3 մլն դրամ, իսկ 4-րդ եռամսյակի համար-204,9 մլն դրամ, 2012թ. 1-ին ռամսյակի համար-76,6 մլն դրամ, 2-րդ եռամսյակի համար-171,1 մլն դրամ, 3-րդ եռամսյակի համար-126,0 մլն դրամ, իսկ 4-րդ եռամսյակի համար-142,2 մլն դրամ, 2013թ. 1-ին եռամսյակի համար-70,6 մլն դրամ):

	3.
	Տվյալ բնագավառում իրականացվող քաղաքականությունը

	
	         Հայաստանի Հանրապետությունում անապահով ընտանիքներին սոցիալական աջակցություն: 

	4.
	Կարգավորման նպատակը և բնույթը

	
	ՀՀ կառավարության սույն որոշման ընդունումը նպատակ է հետապնդում  01.04.2013թ.–06.07.2013թ. ժամանակահատվածում շարունակել անապահով ընտանիքների կողմից սպառված բնական գազի սակագնի մասնակի փախհատուցումը` 75 խոր. մետր բնական գազի քանակության համար նվազեցնելով (չգանձելով) շուրջ 30 տոկոսով կամ 1000 խոր. մետրի համար` 32,0 հազ. դրամի չափով:



	5.
	Նախագծի մշակման գործընթացում ներգրավված ինստիտուտները և անձիք   

	
	       ՀՀ էներգետիկայի և բնական պաշարների նախարարության աշխատակազմ:    

	6.
	Ակնկալվող արդյունքը

	
	       Հայաստանի Հանրապետությունում անապահով ընտանիքների կողմից սպառած բնական գազի սակագնի մասնակի փոխհատուցում:

	7.
	Այլ տեղեկություններ (եթե այդպիսիք առկա են)

	
	-


ՏԵՂԵԿԱՆՔ
«Հայաստանի Հանրապետության կառավարության 2011 թվականի մարտի 31-ի               N335-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Հայաստանի Հանրապետության կառավարության 2011 թվականի մարտի 31-ի              N335-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Հայաստանի Հանրապետության կառավարության 2011 թվականի մարտի 31-ի N335-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
«Հայաստանի Հանրապետության կառավարության 2011 թվականի մարտի 31-ի N335-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	ԱՄՓՈՓ ՏԵՂԵԿԱՆՔ
«Հայաստանի Հանրապետության կառավարության 2011 թվականի մարտի 31-ի N335-Ն որոշման մեջ փոփոխություններ կատարելու մասին» ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ


	N/N
	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	1
	ՀՀ ֆինանսների նախարարություն
(09.07.2013թ. N1/4.5-1/9584-13)


	         Դիտողություններ և առաջարկություններ չկան
	

	2
	ՀՀ արդարադատության նախարարություն

(26.07.2013թ. N01/4343-13)
	1. Նախագիծը համապատասխանում է Հայաստանի Հանրապետության Սահմանադրությանը: 



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն: 
4. Իրավական ակտում համապատասխան փոփոխություններ կատարելու անհրաժեշտությունն առկա է:

5. Նախագծում անհրաժեշտ բոլոր հարցերը կարգավորված են:




6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
    7. Օրենսդրական տեխնիկայի կանոնները պահպանված են:
	Ընդունվել է ի գիտություն














